
Երևան, 17 հունիսի, 2013
ՄԱՄՈՒԼԻ ՀԱՂՈՐԴԱԳՐՈՒԹՅՈՒՆ
ՀԱՆՐԱՅԻՆ ԿԱՐԾԻՔԻ ՀԱՐՑՈՒՄ
Հայակական Սոցիոլոգիական Ասոցիացիյի նախաձեռնությամբ Երևանում մայիսի 15-25-ը իրականացվել է հանրային կարծիքի ուսումնասիրություն:  Ուսումնասիրության նպատակն է բացահայտել և վերլուծել Երևանի բնակչության տրամադրությունները և կարծիքները: Հանրային կարծիքի ներկայացուցչական հարցմանը մասնակցել է Երևանի 1000 չափահաս բնակիչ: Հարցազրույցներն անցկացվել են հարցվողի տանը` պատահական ընտրությամբ, դեմ առ դեմ հարցման մեթոդով: 
Արձագանքների մակարդակը կազմել է 69%, սխալման լուսանցքը չի գերազանցում + /- 3%, վստահության մակարդակը` 95%: 

Ծրագրի ղեկավար
Դոկտոր Գևորգ Պողոսյան, Հայաստանի սոցիոլոգիական ասոցիացիա (www.asa.sci.am)

 Հիմնադրվելով 1992-ին` ՀՍԱ-ն Հայաստանի հետազոտական առաջին և առաջատար կազմակերպություններից է: ՀՍԱ-ն Միջազգային սոցիոլոգիական ասոցիացիայի (ISA) և Եվրոպական սոցիոլոգիական ասոցիացիայի (ESA) ազգային և  ESOMAR-ի անդամ է:  
ՀՍԱ-ն արդեն 20 տարի զբաղվում է հանրային  կարծիքի ուսումնասիրությամբ և իրականացնում է սոցիոլոգիական հարցումներ տարբեր բնագավառներում` սոցիոլոգիական հետազոտություն, հանրային կարծիքի հարցում, քվեարկության օրվա ելքի հարցում (“exit poll”), շուկայի ուսումնասիրություն, ԶԼՄ հարցումներ, քանակական ու որակական հետազոտություններ: Գևորգ Պողոսյանը սոցիոլոգիայի դոկտոր, պրոֆեսոր է և հանդիսանում է Հայաստանի Գիտությունների Ազգային Ակադեմիայի թղթակից անդամ:
Հարցման արդյունքները
www.asa.sci.am
Հարցման մասնակիցների 46%-ը նշել է, որ ցանկանում է հեռանալ Հայաստանից, իսկ 49%-ը այդպիսի մտադրություն չունեն: Հետաքրքրական է, որ տղամարդկանց 50%-ն է նշել, որ մտադրություն ունեն հեռանալ երկրից, իսկ կանանց 42,4%-ը: Տարիքային առումով երիտասարդների մեջ (18-29տարեկան) 52%-ն է մտադիր երկրից հեռանալ, իսկ մեծահասակների (60 և ավել տարեկան )` միայն 40%: Միջին տարիքի մարդկանց (30-59 տարեկան) հեռանալու մտադրություն ունեցողները կազմում են 43-45%: Փաստորեն պոտենցիալ միգրանտների թիվը Երևանում ավելի բարձր է երիտասարդների ու տղամարդկանց շրջանում: Հասկանալի է, որ սա միայն պոտենցիալ միգրացիան է, իրականում հեռացողների թիվը այդքան բարձր չէ: Ոչ բոլոր նրանք, ովքեր մտադրություն ունեն մեկնելու, իրականում մեկնում են: Անցած 2012թ տարվա առաջին երեք ամիսների պաշտոնական տվյալների համաձայն, այս տարվա մեկնածների թիվը գերազանցում է մոտ 10 հազար մարդով: 2012թ.  հունվար-մարտ ամիսների ընթացքում երկրից հեռացել էր 25 394 մարդ, իսկ այս տարվա նույն ամիսներին` 35 500 մարդ /http://news.am/rus/reviews/6134.html/:
Մեկնելու հիմնական պատճառները հետևյալ են`

Աշխատանք չկա –     31,7%

Հեռանկար չկա –        29,6%

Արդարություն չկա – 19,3%

Ապրուստ չկա –         17,2%

Տղամարդիկ ավելի շատ են նշում աշխատանքի բացակայության պատճառը (32,9%), իսկ կանայք` հեռանկարի բացակայությունը (31,8%): Տարիքային առումով, երիտասարդները (18-29 տարեկան) ավելի շատ նշում են հեռանկարի բացակայությունը (34,4%), մեծահասակները` աշխատանքի բացակայությունը (36,9%):                                                                                                  

Հարցվածների կեսից ավելին նշել են, որ կցանկանային, որպեսզի իրենց երեխաները ապրեին արտասահմանում (52,4%): Այս հարցում նույնպես տղամարդիկ ավելի շատ են կողմնորոշված, որ իրենց երեխաները ապրեին արտասահմանում (54%), քան կանայք (51%), և երիտասարդները ավելի շատ են կողմնորոշված (56,9%), քան մեծահասակները (46%):                                                
Հայաստանում անցած տարի նվազագույն սպառողական զամբյուղի մթերային մասը կազմել է ամսական 22 795 դրամ: Մոսկվայի կենդանաբանական այգում մեկ ոզնու սնունդի վրա ամսական ծախսվում է մոտ 2 520 ռուբլի, ինչը հավասար է 33 500 դրամի:  Այսինքն ստացվում է, որ մեր քաղացին միջինում ավելի քիչ է սնվում, քան մեկ ոզնին Մոսկվայում:  http://news.am/rus/news/148755.html
Հետաքրքիր է, որ հարցված երևանցիների բացարձակ մեծամասնությունը` 82,3% համարում են իրենց իսկական հայրենասեր (տղամարդկանց - 83,1%, կանանց – 81,6%): Մեծահասակների 87,1%-ն է համարում իրենց իսկական հայրենասեր, այն դեպքում, երբ երիտասարդների մեջ իսկական հայրենասեր են իրենց համարում 82,9%-ը: Նկատենք նաև, որ ամենաքիչ տոկոսը իսկական հայրենասերների հանդիպել է միջին տարիքի մարդկանց մոտ – 75,2%:                  
Եվս մեկ այլ հետաքրքրական դիտարկում` հարցված երևանցիների ճնշող մեծամասնությունը – 69,8% (գրեթե երկու երրորդը) համարում են իրենց երջանիկ մարդ: Նշենք, որ բրիտանական հետազոտությունների համաձայն Հայաստանը գրավում է աշխարհի երկրների մեջ 53–երորդ տեղը երջանիկ բնակչության տոկոսով: Հայաստանի կողքին Իտալիան է (51-րդ տեղ) և Շվեդիան (52-րդ տեղ): Կովկասում Հայաստանը ամենաերջանիկ երկիրն է (Ադրբեջանը 80-րդ տեղում է, իսկ Վրաստանը` 55-րդ): ”Երջանկության համաշխարհային ինդեկսում” (The Happy Planet Index) առաջին տեղը զբաղեցնում են Վիետնամը և Կոլումբիան: 
http://www.panorama.am/ru/miscellaneous/2013/03/04/armenia-happiness/
Իհարկե սա զարմանալի արդյունք է, եթե հաշվի առնենք, որ պաշտոնական տվյալների համաձայն Հայաստանի բնակչության 35%-ը աղքատ են: Ամերիկացի գիտնականներն էլ վերջերս հաշվարկել էին, որ երջանկությունը սկսվում է ոչ պակաս քան 93 հազար դոլար տարեկան եկամտից /http://news.am/rus/news/151530.html/: Այսինքն, ամերիկյան պատկերացումներով, նրանք, ովքեր ամսական 7 750 դոլար եկամուտ չունեն, երջանիկ համարվել չեն կարող: Սա իհարկե զուտ ամերիկյան պատկերացումներ են: Հայերն երջանիկ են շատ ավելի քիչ տարեկան եկամտով: Կանայք մի փոքր ավելի երջանիկ են (70,9%), քան տղամարդիկ (68,6%): Իսկ երիտասարդների մեջ երջանիկները կազմում են ավելի մեծ տոկոս`78,4%, մինչդեռ միջին տարիքի մարդկանց մեջ 64-65% և մեծահասակների մեջ երջանիկները ավելի քիչ են` 67,5%:                          

Բնական հարց է ծագում, թե ինչպե՞ս են երջանիկները վերաբերվում Հայաստանից արտագաղթին: Պարզվում է, որ երջանիկների 40%-ն է մտադիր Հայաստանից հեռանալ, իսկ  «ոչ երջանիկների» -65%-ը: Միաժամանակ, երջանիկների 47,4%-ն է ցանկանում, որպիսի իրենց երեխաները ապրեն արտասահմանում, իսկ ''ոչ երջանիկների''- 66,8%-ը: Այսպիսով, տեսնում ենք, որ իրոք կապ կա երջանկության և երկրից մեկնելու մտադրության մեջ:                                                                         

Նույնքան հետաքրքիր էր տեսնել, թե ի՞նչ կապ կա հայրենասիրության և մեկնելու մտադրության միջև: Հարցման արդյունքները ցույց տվեցին, որ իրենց իսկական հայրենասեր համարող երևանցիների 41,3%-ը այնուամենայնիվ մտադրություն ունի Հայաստանից հեռանալ: Նրանք, ովքեր իրենց իսկական հայրենասեր չեն համարում (102 հոգի) նրանց 75,5%-ն է մտադիր հեռանալ: Նույն պատկերն է ստացվել երեխաների ապրուստի հարցում: Իսկական հայրենասերների 49,2%-ը ցանկանում են, որպիսի իրենց երեխաները ապրեն արտասահմանում: Իսկ «ոչ հայրենասերների» մոտ 72,5%-ն ցանկություն հայտնել, որ երեխաները ապրեն արտասահմանում:                                                                 
Ստացվում է, որ երևանցիներն իրենց հայրենասեր են համարում ինչ որ տեղ անկախ նրանից, թե Հայաստանում կմնան, թե կհեռանան Հայաստանից: Որոշ պատկերացումներով, նույնիսկ ''դրսի'' հայերը ավելի հայրենասեր են, քան շատ ու շատ Հայաստանում ապրող հայերը: Մի քանիսն էլ, հեռանում են Հայաստանից (կամ մտադիր են հեռանալ) հենց հայրենասեր լինելով, կամ հենց այդ պատճառով: 

Եթե փորձենք մեկ նախադասությամբ ամփոփել, ապա կարելի է ասել, որ որոշ մարդիկ մտադիր են մեկնել երկրից հենց որպիսի իրենց երջանկությունը գտնեն ու հայրենասիրությունը չկորցնեն:

